
	Ne lidhje me pyetjen tuaj rreth propozimit te Edi Rames per konference per Kosoven si vijon:
Nje konference nderkombtare per marredheniet Kosove-Serbi po behet e nevojshme. Kete e bene te nevojshme sjellja e papergjegjshme e Serbise ndaj bashkesise nderkombtare. Marreveshjet e neneshkruara gjate dialogut me Kosoven Serbia nuk i ka miratuar ne Kuvend, perfshi marreveshjen per asociacionin te cilen kerkon me ngulm qe te zbatohet. Kosova nuk ka detyrime nderkombtare nga keto marreveshje, edhe pse i ka te miratuara ne Kuvendin e Kosoves per faktin se nuk ka marreveshje nderkombtare te detyrueshme vetem nga njera pale. Edhe marreveshjet e sivjetme ne Bruksel dhe Oher, Serbia edhe pse eshte pajtuar, fill pas kesaj ka perzgjedhur cka te zbatoj e cka te mos zbatoj. Edhe nga keto marreveshje Kosova nuk ka detyrime, nuk ka detyrime vetem nga njera pale. Per te gjitha marreveshjet e arritura mes Kosoves dhe Serbise, ato te neneshkruara dhe ato te miratuara ne Kuvendin e Kosoves, nuk jane kurrgje me teper se zotime politike te Kosoves ndaj mbeshtetsve te pavaresise se Kosoves karshi zotime te ketyre mbeshtetsve per njohjen e pavaresise se Kosoves nga Serbia.  Perderisa zotimet politike te mbeshtetsve te pavaresise se Kosoves per njohje nuk po arrihen, nuk ka kuptim qe Kosova te vazhdoj me zotime te saj ndaj mbeshtetsve te pavaresise se Kosoves.
Pervec sjelljes se papergjegjshme te Serbise ndaj bashkesise nderkombtare, si nevoje per nje konference nderkombtare paraqet edhe pika tre e planit tre-pikesh te BE-se. Kjo pike kerkon qe te fillohet me dialogun per te diskutuar rreth dialogut. Kjo eshte absurd!



